
Textes : Dans nos pénates Les vangnes

Lai tchainson di biè 

Les vangnes

Dôs le cie trichte et gris, où les cras virayant, 

Le finaidge s'étend djuqu'és bôs éloignies; 

Et l'oûere rôle poitchot les feuilles enreuyies 

Qu'elle airaitche en sciotraint és brainces que piaiyant. 

En mé les tchaimps femès, les vâlats aitieuyant 

Les bûes que vaint balement tchu les mottes moyies, 

En tiraint derie yos, en ïn djoug aipiaiyies, 

Lai tchairrue que moued fond dains le sol qu'è râyant. 

Dains lais tiere graiche et frâtchement laboérèe, 

Le paysain mitnaint vangne le grain doérè : 

Et, musaint, tot djoyeu, és bés épis ventrus, 

Que centupyeraint bïn çô que son bié vayait, 

È prend dain son sait, poi mouvements pu drus, 

Les poignies de froment qu'è tchaimpe en envoulèe. 

